
GOUVÈNÈ CUOMO ANONSE $50 MILYON DISPONIB POU AMELYORASYON 
ENFRASTRIKTI NON-PWOFI POU LOJMAN, KOMINOTE, AK KONFERANS 

DEVLOPMAN KI BAZE SOU LAFWA NAN UTICA 
 

Finansman disponib pou Pwojè kapital yo nan pwogram envestisman Kapital 
enfrastrikti non-pwofi $50 milyon Gouvènè a   

 
Seri Konferans lan ki te demare nan Utica pou ankouraje plis sèvis lojman, 
ogmante aksè a sèvis, epi revitalize katye yo toupatou nan  Mohawk Valley 

 
 
Gouvènè Cuomo jodia te anonse ke $50 milyon disponib grasa Pwogram Envestisman 
Kapital Non-pwofi Gouvènè a pou sipòte pwojè yo kap amelyore kalite, efikasite, ak 
aksesibilite pwogram yo ki bay sèvis imen enpòtan pou plizyè milyon Nouyòkè chak 
ane.    
 
"Óganizasyon non-pwofi yo jwe yon wòl enpòtan nan bay sèvis pou anpil Nouyòkè e 
nou dwe fè tout sa nou kapab pou asire ke enfrastrikti nou an ki ansyen pa kanpe sou 
wout travay diirab yo," Gouvènè Cuomo te deklare. "Finansman sa fè senpleman sa 
nan ede òganizasyon sa yo konplete pwojè kapital yo kap ranfòse abilite yo pou bay 
sèvis ki esansyèl." 
 
Nan kad Ajanda Opòtinite 2015-16 Gouvènè Cuomo a, Pwogram Envestisman 
Enfrastrikti Non-Pwofi yo bay finansman esansyèl pou finansman pwojè konstriksyon ki 
gen ladan renovasyon oswa agrandisman espas pwogram, aksesibilite renovasyon, 
modifikasyon efikasite enèji, ansanm avèk lòt pwojè teknoloji yo.   Dormitory Authority 
Eta New York jere pwogram lan e aplikasyon pou finansman ap disponib sou  sitwèb 
Gateway sibvansyon Eta. Tout non-pwofi ki enterese yo dwe soumèt aplikasyon ki 
ranpli nan delè mèkredi 23 desanm 2015. 
 
Anons lan te fèt pandan premye konferans devlopman ki baze sou lafwa, kominote ak 
lojman jodia nan SUNY Polytechnic Institute nan Utica. Konferans sa yo ap chèche pou 
ede patnè lokal yo kreye lojman a bon mache, bay sèvis sosyal, epi revitalize kominote 
anba lavil yo lè yo pote resous eta ansanm avèk espesyalizasyon dirèkteman nan 
rejyon an.  

Konferans jodia ki te fèt nan Utica, ki rele Devlope Kapasite ak Patenarya Kominotè pou 
pi byen sèvi Eta New York, te ko-òganize pa Sèvis Devlopman Kominotè ki Baze sou 
Lafwa ak Inite Kowòdinasyon Non-Pwofi Gouvènè a. Reprezantan yo ki soti nan 
diferans ajans eta enkli Biwo Sante Mantal, Biwo Asistans Tanporè pou Andikap, 
Depatman Sante, ak Empire State Development, te reyini avèk devlopè lojman yo, non-
pwofi, ansanm avèk òganizasyon yo ki baze sou lafwa pou chita sou yon pwoblèm ki 
klase apati pwosesis aplikasyon an pou opòtinite devlopman lojman a pi bon pratik pou 
revitalizasyon reyisi anba lavil.    
 
Senatè Joseph Griffo te deklare, "Lojman a bon mache se yon blòk konstriksyon pou 
pi bon kominote e pa nou yo ap vin pi bon chak jou.  Envestisman Eta nan potansyèl 
non-pwofi lokal nou yo—òganizasyon yo ki sou teren an ap travay nan non vwazen nou 
yo– ap ede yo fè bagay ki menm pi ekstraòdinè. Nou gen a dispozisyon nou yon laj 
varyete resous ak zouti ki disponib pou ede òganizasyon yo grandi nan misyon yo pou 
sèvi.   Mwen te fyè dèske m te sipòte fon sa yo pou non-pwofi ki kalifye yo nan bidjè 
ane sa, e map rete tann chanjman pozitif ki pral fèt grasa itilizasyon fon sa yo nan non 
moun Mohawk Valley." 
 
Manm Asanble Anthony Brindisi te deklare, "Lè nou pote ansanm òganizasyon 
kominotè nou yo ansanm avèk sa yo ki baze sou lafwa kap ede rezidan nou yo chak jou 
avèk ajans yo nan Eta nou anmezi pou pataje lide yo, diskite sou defi epi travay 
kolaborativman nan nouvo fason ki pral pi bon pou rezidan Mohawk Valley yo. Mwen 
remèsye Gouvènè Cuomo pou sipò fòmidab Mohawk Valley e nou apresye paske ou 
lanse seri konferans inove sa isit la jodia, ak pote gouvènman dirèkteman bay moun 
yo." 
 
Egzekitif Konte Oneida Anthony J. Picente Jr. te deklare, "Nou kontinye ap wè 
benefis Kapital pou yon Jou Gouvènè Cuomo isit la nan Mohawk Valley. Jodia manm yo 
nan gouvènman eta, enkli Komisyonè Destito, komisyonè Rubin ansanm avèk lòt ofisyèl 
Eta te rankontre avèk gouvènman konte ak entèvenan yo nan kominote nou an pou 
diskite ak plis amelyore efò pou devlope lojman ak opòtinite ekonomik nan Mohawk 
Valley. Mwen remèsye Gouvènè Cuomo pou sipò kontinyèl li nan rejyon nou an."  
 
Majistra Utica Robert Palmieri te deklare, "Mwen remèsye Gouvènè  Cuomo paske li 
te konvoke konferans sa jodia e yon fwa ankò demontre angajman pou transfòme Utica 
ak tout rejyon  Mohawk Valley a. Devlope patenarya avèk òganizasyon lokal yo ap pote 
espwa, ranfòse relasyon travay epi bay fondasyon pou kontinye fè Utica avanse epi fè 
kominote nou an ale delavan." 
 
Komisyonè / PDG New York State Homes and Community Renewal James S. 
Rubin te deklare, "Óganizasyon  non-pwofi ak sa ki baze sou lafwa yo se patnè 
enpòtan nan efò nou pou kreye lojman a bon mache ak sipòtif.  Gouvènè Cuomo te 
demontre yon angajman san parèy pou lojman, ak patenarya, ansanm avèk 
kolaborasyon lokal yo.   Konferans sa yo ap kontinye angajman sa epi ofri opòtinite pou 
aprann pou non-pwofi ansanm avèk patnè nou yo ki baze sou lafwa kidonk yo ka travay 
efikasman avèk eta epi fè yon diferans ki menm pi gwo pou Nouyòkè yo." 

Direktè Egzekitif Biwo Gouvènè a Sèvis Devlopman Kominotè ki Baze sou Lafwa 
Karim Camara te deklare, "Óganizasyon ki baze sou lafwa yo se patnè enpòtan nan 
bay edikasyon, sante, ak sèvis sosyal a kominote yo, patikilyèman sila yo ki gen plis 
bezwen.  Mwen remèsye Gouvènè Cuomo paske li te konvoke nou jodia nan Utica 
ansanm avèk opòtinite kap vini pou kominike dirèkteman avèk patnè nou yo ki baze sou 
lafwa pou bay oryantasyon yo bezwen pou gen aksè a opòtinite sibvansyon epi bati 
relasyon dirab, pwodiktif avèk eta kap kondwi yon pi bon jan kalite lavi pou Nouyòkè 
yo."  
 
Prezidan /PDG Dormitory Authority Eta New York Gerrard P. Bushell te deklare, 
"DASNY fyè pou l sipòte inisyativ envestisman kapital non-pwofi Gouvènè Cuomo a. 
New York ap envesti nan sekirite ak byennèt rezidan ki pi vilnerab nou yo." 
 
Kowòdinatè Entè-ajans pou Óganizasyon non-pwofi yo Fran Barrett te deklare, 
"Eta New York gen pi gwo sektè non pwofi nan peyi a e òganizasyon sa yo ap touche 
lavi plizyè milyon Nouyòkè.  Gouvènè Cuomo te etabli demaraj Inite Kowòdinasyon 
Non-pwofi ane pase pou adirese kesyon yo ki enpòtan pou sektè non-pwofi eta ak pou 
asire ke non-pwofi yo bay nivo sèvis ki pi elve pou rezidan nou yo nan eta. Map rete 
tann pou m vwayaje nan eta pou pote resous yo bay ekip nou an dirèkteman a non-
pwofi yo ansanm avèk  kominote yo sèvi.”  
 
Komisyonè Biwo Sèvis Jeneral Eta New York ak Prezidan Gwoup Travay Kapital 
pou yon Jou Mohawk Valley Gouvènè a  RoAnn Destito te deklare, "Atansyon ak 
angajman Gouvènè a pou lojman, kominote, ak devlopman ekonomik nan Mohawk 
Valley deja fè yon diferans.   Apre yon siksè Kapital pou yon Jou nan Mohawk Valley 
nan mwa dout, nou te finalize kontra yo pou amelyore 30 inite lojman a bon mache nan 
vil Gloversville epi ede nouvo refijye adolesan ki fenk vini ak jèn adilt yo nan Mohawk 
Valley pou prepare pou antre nan travay la.  Konferans sa yo ap devlope sou travay nou 
pou asire ke nou kontinye reyalize siksè nan Mohawk Valley ak toupatou nan eta." 

